
   

 

 

 

 

 

 

 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

 

 
 

ᐊᑦᑕᕐᓇᖅᑐᒧᐊᖅᑕᐃᓕᒪᒋᑦ ᓄᓇᒥᑦ ᐅᐱᕐᒑᖑᔪᖅ 

 

ᐱᒋᐊᕐᕕᖓ:   ᔫᓂ 4, 2025 

ᐃᓱᓕᕝᕕᒃᓴᖓ:   ᔪᓚᐃ 31, 2025 

ᓄᓇᕗᓕᒫᒧᑦ  

ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᑦ ᐊᐅᓚᑦᑎᔨᖏᑦ ᐅᖃᐅᔾᔨᕗᑦ ᓄᓇᓕᖕᒥᐅᓕᒫᓂᒃ ᐊᒻᒪ ᐊᐅᓪᓚᖅᐸᒃᑐᓕᒫᓂᒃ 

ᐊᑦᑕᕐᓇᖅᓯᔪᓐᓇᕐᓂᖓᓂᒃ ᐅᐱᕐᙶᒃᑯᑦ ᒪᓂᕋᖅ ᐊᐅᒃᐸᓪᓕᐊᑎᓪᓗᒍ. ᐊᐳᑦ ᓯᑯᓗ ᐊᐅᒃᐸᓪᓕᐊᑎᓪᓗᒍ, 

ᐊᖅᑯᑎᒋᔭᐅᔪᖅ ᕿᓚᒥᐊᓗᒃ ᐊᓯᔾᔨᑲᐅᖅᑐᕈᓐᓇᕐᒪᑦ ᓱᒃᑲᓴᖅᑐᒥᒃ.  

ᐃᒪᖅᓲᓪᓗᓂ, ᓯᑯ ᓵᓕᖅᐸᓪᓕᐊᓪᓗᓂ, ᑰᖑᔪᐃᓪᓗ ᑰᓕᕐᓂᖏᓐᓄᑦ ᐃᓚᖓᒍᑦ ᐊᑦᑕᕐᓇᕈᑕᐅᔪᓐᓇᖅᓯᖕᒪᑦ 

ᐃᓚᖏᓐᓂ ᐃᓂᐅᔪᓂ. ᐅᓄᖅᑐᑦ ᐱᖏᖕᓇᖅᑐᓕᕆᔩᑦ ᖁᓕᒥᒎᓕᒃᑯᑦ ᐃᑲᔪᖅᑕᐅᔭᕆᐊᖃᖃᑦᑕᖅᓯᒪᔪᑦ 

ᒫᓐᓇᓵᒃᑯᑦ ᓯᑯ ᐱᕙᓪᓕᐊᓗᐊᕐᓂᖓᓄᑦ ᐊᐅᕌᓚᓴᖅᖢᓂ ᐊᓯᔾᔨᑲᐅᑎᒋᔭᓐᓂᖓᓄᓪᓗ ᐃᖏᕐᕋᓇᓱᐊᖅᖢᓂ 

ᐊᒃᓱᕈᕐᓇᖅᑑᔪᖅ ᐊᔪᕐᓇᖅᑐᖅᓯᐅᕐᓇᖅᑑᓪᓗᓂᓗ.  

ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᒪᔾᔪᑎᒃᓴᑦ ᐅᐱᕐᙶᒃᑯᑦ ᐊᐅᓪᓚᕐᓂᐊᕐᓗᓂ: 

• ᐊᐅᓪᓚᕆᐊᖃᙱᒃᑯᕕᑦ ᐊᐅᓪᓚᖃᑦᑕᙱᓪᓗᑎᑦ ᐃᒪᖅᓲᓕᖅᑎᓪᓗᒍ, ᐊᐅᒃᐸᓪᓕᐊᑎᓪᓗᒍ 

ᐃᑎᒡᓕᕙᓪᓕᐊᓪᓗᓂ ᐃᒪᖅ, ᐅᕝᕙᓘᓃᑦ ᐊᖅᑯᑎᖓ ᒪᓃᑦᑑᓗᐊᖅᐸᑦ ᓇᓗᓇᖅᑎᓪᓗᒍ 

ᐃᖏᕐᕋᕝᕕᒋᕙᙱᓪᓗᒋᑦ ᓄᓇᐃᑦ ᐃᓕᓴᕆᐅᒪᙱᑕᑎᑦ. 

• ᖃᐅᔨᑎᑦᑎᓗᑎᑦ ᐊᐅᓪᓚᕐᓂᐊᕐᓂᕐᓂᒃ ᓇᒧᙵᐅᓂᐊᕐᒪᖔᖅ ᖃᓄᐃᓐᓇᓱᐊᕐᓂᐊᕐᒪᖔᕐᓂᒡᓗ ᐊᒻᒪ 

ᖃᖓᒃᑯᑦ ᐅᑎᓪᓗᐊᕐᒪᖔᕐᓂᒃ ᓇᓗᓇᐃᖅᓯᒪᓗᑎᑦ. 

• ᐊᖅᑯᑎᒋᔭᐅᑯᑖᒃᑐᑦ ᐃᒡᓕᓂᖃᕋᔪᒃᖢᑎᒃ ᐊᑐᖅᑕᑐᐊᕆᓇᓱᐊᙱᓪᓗᒋᑦ − ᐃᒻᒪᖄᓕ 

ᐊᑲᐅᔪᓐᓃᖅᖢᑎᒃ ᐊᑐᒐᒃᓴᐅᔪᓐᓃᖅᑐᑦ. 

• ᑐᐊᕕᕐᓇᖅᑐᖅᑕᖃᓕᖅᐸᑦ ᑐᓴᐅᒪᖃᑎᒌᖕᓂᕐᒧᑦ ᐊᑐᖃᑦᑕᕐᓗᑎᑦ − ᒫᓃᑉᐳᖔᕈᑎᑦ 

ᐊᑎᓕᐅᖅᑕᐅᔪᓐᓇᖅᑐᑦ ᓄᓇᔅᓯᓐᓂ ᕼᐋᒻᒪᓚᒃᑯᑦ ᑎᑎᕋᕐᕕᐊᓂ. 

• ᖃᐅᔨᒋᐊᕐᓗᒋᑦ ᓯᓚ ᖃᓄᐃᑦᑑᓂᖏᓪᓗ ᓄᑖᙳᕆᐊᖅᓯᒪᔪᑦ ᐊᐅᓪᓚᓚᐅᙱᓐᓂᕐᓂ. 

• ᓇᒃᓴᖅᐸᒡᓗᓯ ᐊᓐᓇᐅᒪᔾᔪᑎᓂᒃ, ᓂᕿᓂᒡᓗ, ᐅᖅᓱᓂᒃ, ᐅᖅᑯᐃᓯᒪᕝᕕᖕᓂᒃ, ᐊᓐᓄᕌᓂᒡᓗ ᖃᐅᓯᖅᑐᒧᑦ, 

ᓂᒡᓚᓱᒃᑐᒧᑦ, ᐊᓄᕆᒧᓪᓗ ᓈᒻᒪᒃᑐᓂᒃ ᓇᒃᓴᕐᓗᓯ. 

• ᐱᕙᒌᔭᖅᓯᒪᓗᑎᑦ ᐅᑎᕆᐊᒃᓴᖅ ᒪᓂᕋᖅ ᐊᑦᑕᕐᓇᓕᖅᐸᑦ ᐅᕝᕙᓘᓐᓃᑦ ᓈᒻᒪᙱᓗᐊᖅᐸᑦ. 



ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᑦ ᐊᑐᐃᓐᓇᐅᕗᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Public Service Announcements are available in Inuktitut, English, Inuinnaqtun and French on www.gov.nu.ca. 

Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 

Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᕗᙵᐅᓗᑎᑦ ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᑦ ᐃᑭᐊᖅᑭᕕᒃ ᐅᕝᕙᓘᓐᓃᑦ 

ᐃᕐᖐᓐᓈᖅᑕᐅᒃᑯᑦ NEM@gov.nu.ca. 

 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  
 

ᑳᑐᕆᓐ ᑎᕕᕉ  

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᓄᓇᓕᖕᓂ ᐱᔨᑦᑎᕋᖅᑎᑦ   

867-975-7818 

CS@gov.nu.ca 

 

https://www.gov.nu.ca/en/public-safety-and-emergencies/nunavut-emergency-management
mailto:NEM@gov.nu.ca
mailto:cs@gov.nu.ca

